
                                       Ներածություն 

 Մի  շարք  միջազգային և ներպետական օրենքներով սահմանված 

սովորողների իրավունքները հաճախ աղավաղված կամ գրեթե չեն գործում, և 

աշակերտները ենթարկվում են տարատեսակ բռնությունների։ Ըստ ԿԳՄՍ 

նախարարության մշակած դպրոցների օրինակների կանոնադրության 6-րդ գլխի 75-

րդ կետի՝ արգելվում  է   աշակերտների նկատմամբ հոգեբանական և ֆիզիկական 

բռնություն գործադրելը։                     Մեր ուսումնաիրության առարկան է 

«Սովորողների իրավունքների ու ազատությունների պաշտպանությունն ու 

դաստիարակությունը»։ 

 Աշխատանքի հետազոտական նորույթը պայմանավորված է նրանով, որ 

փորձել ենք   նոր    տեսանկյունից    հետազոտել,     բացահայտել    ու    ներկայացնել 

ուսումնադաստիարակչական գործընթացում սովորոների խախտված իրավունքների 

ու ազատությունների, մեր կողմից դրանց պաշտպանությունը և սովորողների ուսման 

ու դաստիարակության գործում ուսուցչի դերն ու նշանակությունը։ 

  Մեր առջև խնդիր ենք դրել նորովի ներկայացնել սովորողների իրավունքների, 

ազատությունների, արժանապատվության պաշտպանությունը,    քանի   որ նրանք են 

մեր վաղվա ապագան։ 

 Աշխատանքի նպատակն է հետազոտության շնորհիվ տարածական բնույթ 

տալ նյութի ընկալմանը տարբեր ոլորտներում։ 

 Մեր ցանկությունն է սովորողների իրավունքները, ազատություններն ու 

դաստիարակությունը համակարգել և ներկայացնել այնպես, որ իսկապես դառնա 

աշակերտի հոգու թարգմանը, օգնի նրա՝ մարդ-քաղաքացու լավագույն 

հատկանիշների ձևավորմանը։ 

 Նյութը կարող է օգտակար լինել ուսուցիչների, աշակերտների և այս թեմայով 

հետաքրքրվողների համար։ 

 Աշխատանքը բաղկացած է բովանդակությունից, ներածությունից, գլուխներից, 

եզրակացությունից, օգտագործված գրականության ցանկից։ 

Գլուխ 1․ Սովորողների իրավունքներն ու 

ազատությունները 

1․1 Սովորողների իրավունքներն ու ազատությունները 

                                       «Երեխաները վաղվա մեր դատավորներն են,  

                                                 նրանք մեր հայացքների, արարքների քննադատներն են, 

                                                 նրանք այն մարդիկ են, ովքեր աշխարհ են եկել կյանքի նոր 

                                                  ձևերի կառուցման մեծ աշխատանքի համար» 

Մաքսիմ Գորկի 

Մարդու իրավունքների համընդհանուր հռչակագիր ընդունվել և հռչակվել է 

ՄԱԿ-ի Գլխավոր Ասամբլեայի 1948թ․-ի դեկտեմբերի 10-ի 217 Ա (III) բանաձևի 

համաձայն։ 

Նկատի առնելով, որ մարդկության ընտանիքի բոլոր անդամներին հատուկ 

արժանապատվության և նրանց հավասար ու անկապտելի իրավունքների 

ճանաչումը հանդիսանում է ազատության, արդարության և համընդհանուր 

խաղաղության հիմքը, և նկատի առնելով, որ մարդու իրավունքների ոտնահարումն 

ու արհամարհումը հանգեցրել են բարբարոսական մարդկային խիղճը վրդովող 

գործողությունների, և որ մարդկության վեհ նպատակն է հռչակված այնպիսի մի 

աշարհի ստեղծումը, որտեղ մարդիկ կունենան խոսքի ու համոզմունքների 

ազատության և զերծ կլինեն վախից ու կարիքից ․․․ 

Հոդված 1․ 

Բոլոր մարդիկ ծնվում են ազատ և հավասար իրենց արժանապատվությամբ և 

իրավունքներով։ 

Հոդված 6․ 

Յուրաքանչյուր մարդ, որտեղ էլ գտնվելու լինի, իր իրավասուբյեկտության 

ճանաչումն ունի։ 

Հոդված 26․ 

1․ Յուրաքանչյուր ոք ունի կրթության իրավունք։ Առնվազն տարրական և 

ընդհանուր կրթությունը պետք է լինի պարտադիր ․․․ 

2․ Կրթույունը պետք է ուղղված լինի մարդկային անհատականության 

լիակատար զարգացմանը և մարդու իրավունքների ու հիմնական ազատությունների 

նկատմամբ հարգանքի մեծացմանը։ Կրթությունը պետք է նպաստի փոխըմբռնմանը, 

հանդուրժողականությանը և բոլոր ժողովուրդների, ռասայական և կրոնական 

խմբերի միջև բարեկամությանը և պիտի նպատսի Միավորված ազգերի խաղաղ 

պահպանմանն ուղղված գործունեությանը։ 

3․ Ծնողները իրենց մանկահասակ երեխաների համար կրթատեսակ ընտրելու 

գործում ունեն առաջնության իրավունք։ 

Կրթությունն իրականացվում է անհատի, հասարակության և պետության 

շահերից ելնելով։ Յուրաքանչյուր երեխա ունի ամեն տեսակ (ֆիզիկական, հոգեկան և 

այլ) բռնությունից պաշտպանության իրավունք։ Յուրաքանչյուր երեխա ունի պատվի 

և արժանապատվության պաշտպանության իրավունք։  

 Ուսումնադաստիարակչական հաստատություններում երեխայի ուսուցումը և 

դաստիարակությունն իրականացնող անձանց ու երեխայի փոխհարաբերություններն 

իրականացվում են փոխադարձ հարգանքի հիման վրա՝ ՀՀ օրենսդրությամբ 

սահմանված կարգով։ 

 Դպրոցի սովորողն իրավունք ունի․ 

1. Անվճար ստանալու տարրական, հիմնական և միջնակարգ կրթություն, 

2. Անվճար օգտվելու դպրոցի ծառայություններից, 

3. Ազատ արտահայտելու սեփական կարծիքն ու համոզմունքները՝ ինչպես 

բանավոր, գրավոր խոսքի, այնպես էլ արվեստի ստեղծագործությունների 

միջոցով, 

4. Մասնակցելու հաստատության ներքին կյանքին, հրաժարվելու այնպիսի 

աշխատանքներ կատարելուց, որոնք վտանգավոր են կյանքի համար, 

5. Արգելվում է սովորողների նկատմամբ հոգեկան և ֆիզիկական բռնության 

գործադրումը, հակառակ դեպքում կխափանվի նրա կյանքի ռիթմը։ 

Երեխայի իրավունքների մասին ՄԱԿ-ի կոնվենցիայի 16-րդ հոդածով 

նախատոսվում է, որ «Ոչ մի երեխա չպետք է ենթարկվի անձնական կյանքի, 

ընտանիքի կյանքի կամ իր պատվի ու արժանապատվության նկատմամբ 

ապօրինի ոտնձգության»։                            Նման միջամտությունների դեպքում նա 

ունի պաշտպանության իրավունք, որը նաև Սահմանադրության դրույթ է (հոդված 

14), ուստի    և ունի բարձրագույն իրավաբանական ուժ։                                                                                                                                                         

ՄԱԿ-ի կոնվենցիայի 37-րդ հոդվածում ամրագրված է․ «Ոչ մի երեխա չպետք է 

ենթարկվի դաժան, անմարդկային կամ նվաստացնող վերաբերմունքի կամ 

պատժի»։ 

 Իսկ 39-րդ հոդվածը պարտադրում է պետություններին անհրաժեշտության 

դեպքում   ձեռնարկել համապատասխան քայլկեր դաժան վերաբերմունքի, 

շահագործման, խոշտանգման, նվաստացնող վերաբերմունքի կամ զոհ գնացած 

երեխաների ֆիզիկական կամ հոգեբանական վերականգնման համար։                                                          

Եվ վերականգնումն ու վերաինտեգրումը պետք է իրականացվեն երեխայի 

առողջությունը, ինքնահարգանքը և արժանապատվությունն ապահովող 

պայմաններում։ 

 «Կրթության մասին» ՀՀ օրենքի 19-րդ հոդվածը սահմանել է․ 

Վարքի շեղում ունեցող անչափահասների ուսուցումը և 

վերադաստիարակումը իրականացնում են հանրակրթական դպրոցները՝ հաշվի 

առնելով սովորողների հոգեբանական առանձնահատկությունները։ 

 Հետազոտության արդյունքում բացահայտեցինք այն դատապարտելին 

(պրակտիկա դարձած), որ դպրոցներից մեծամասնությունում դասասենյակները 

մաքրվում են աշակերտների կողմից, ինչը ՀՀ օրենքով սահմանված հակասում է 

սովորողների իրավունքները, ազատությունը (կամարտահայտման), 

արժանապատվությունը, ինչն էլ դժգոհություն է առաջացնում աշակերտների և 

ծնողների մոտ։ Պարզեցինք նաև, որ պատժամիջոցներ են կիրառվում 

դպրոցներում։ Տնօրենները, ուսուցիչները, դասղեկները ոտնահարում են 

աշակերտների իրավունքներն ու արժանապատվությունը, նույնիսկ կիրառում են 

ֆիզիկական բռնության տարրեր։ 

 Իհարկե, ոչ բոլոր երեխաներն են ցանկանում ճիշտ սովորել, և ոչ այն 

պատճառով, որ հիմար են։ Փաստն այն է, որ դպրոցում միշտ չէ , որ աշակերտները 

պահպանում են ընկերական և հանգիստ մթնոլորտ։ Այս պարագայում մեծ է 

վարպետ-ուսուցչի դերը, ով տարբեր մեթոդների կիրառմամբ կհասնի լավ 

արդյունքի։ Հաճախ անհետանում է սովորելու և համապատասխան գիտելիք 

ստանալու ցանկությունը։                                 Անհրաժեշտ և պարտադիր է 

աշակերտ-ուսուցիչ կապի ամրապնդումը յուրաքանչյուր առարկայի 

դասապրոցեսում։ 

Աշակերտի իրավունքները դպրոցում․ 

6․ Երեխան ունի լիարժեք դպրոցական ծագրի իրավունք, 

7․ Հարգել նրա անհատականությունը․ ուսուցիչը չպետք է կոպիտ լինի 

երեխայի հետ, 

8․ Երեխան ուսման ընթացքում ունի հյուրընկալ և հանգիստ մթնոլորտի 

իրավունք, 

9․ Աշակերտն իրավունք ունի իր գիտելիքների օբյեկտիվ գնահատման․                        

ուսուցիչը չպետք է թերագնահատի կամ գերագնահատի երեխայի միավորները, 

10․ Աշակերտը կարող է արտահայտել իր կարծիքը, իսկ ուսուցիչը պարտավոր 

է լսել աշակերտի մտքերը և բացահայտել նրան՝ նա ճիշտ է, թե ոչ, 

11․ Երեխան ունի սեփական տեսակետի իրավունք և պետք է կարողանա 

ապացուցել ճշմարտությունը, եթե վստահ է իր մտքերում և դատողություններում, 

12․ Իրենց անձնական իրերի անձեռնմխելիության մասին ուսուցիչը կամ 

հասակակիցը չպետք է վերցնեն այնպիսի իրեր, ինչպիսիք են հեռախոսը, 

պլանշետը, դասագիրքը և այլն, առանց աշակերտի թույլտվության, 

13․ Ուսուցիչը չպետք է մասնկացի ընդմիջմանը՝ շարունակելով իր դասը, 

14․ Յուրաքանչյուր երեխա արձակուրդի ժամանակ դպրոցում ազատ 

տեղաշարժվելու իրավունք ունի, 

15․ Դասին աշակերտը կարող է ուղղել ուսուցչին, եթե նա վերապահում է արել։ 

Մեծահասակները պետք է պաշտպանեն երեխայի իրավունքները դպրոցում։                         

Չ՞է որ միայն նրանցից է կախված աշակերտի մտավոր և     ֆիզիկական 

դաստիարակությունը։ 

Ժողովրդավարական արժեքներով, որակներով մարդ դաստիարակել 

կարողանալու համար ուսուցիչը և դպրոցը պետք է ունենան սովորողների 

հանդեպ հարգալից, բարեհամբույր, նրբանկատ վերաբերմունք, հարգեն 

աշակերտների իրավունքները, անհատականությունը, պատիվն ու 

արժանապատվությունը։ 

Մեր դերը նախևառաջ որպես մանկավարժ պահանջում է հետևյալը՝ 

 Արժևորել մարդկային արժանապատվությունը, մարդու իրավունքները, 

մշակութային բազմազանությունը, ժողովրդավարությունը, արդարությունն 

ու իրավունքի գերակայությունը, 

 Զարգացնել ինքնուրույն սովորելու հմտություններ, մասնավորապես, 

վերլուծական և քննադատական մտածողության հմտություններ, և նաև՝ 

համագործակցության կոնֆլիկտները լուծեկու և հարակից այլ 

հմտություններ։ 

Ինչպես նշեցինք չափազանց կարևոր է առարկայի ուսուցչի դերն ու մոտեցումը 

սովորողների իրավունքների ու ազատությունների, պատվի ու արժանապատվության 

պաշտպանության հարցում, քանի որ լավ ուսուցիչը իդեալ է դառնում աշակերտի 

համար, և երկուստեք փոխըմբռնման միջոցով ամրագրում են վստահություն միմյանց 

նատմամբ։ 



8 
 

Յուրաքանչյուրիս առաքելությունը պիտի լինի սովորողների իրավունքների, 

մտքերի, հույզերի, պատվի ու արժանապատվության պաշտպանությունը, որովհետև 

երեխաների հուզաշխարհն անպաշտպան է և խոցելի։ 

Հնարավորինս փորձում եմ գրականության ժամերին նրանց դարձնել 

ստեղծագործության գլխավոր հերոսներ, ուղղել բազմաբնույթ հարցեր, դասարանը 

բաժանել 4-5 խմբի, տալ հանձնարարություններ՝ հաշվի առնելով աշակերտների 

կարծիքը, հատկացնել ժամանակ, լսել խմբերի խոսնակներին, կատարել լրացում, 

քննարկում, պատասխանների արժևորում և վերջում գնահատում, ինչու ոչ, նաև 

ինքնագնահատում։ 

Հաճախ աշակերտները ցանկանում են նյութը ներկայացնել դերային 

բաշխումով։ Ինքնուրույն կազմում են հարցաքարտեր և կատարում նյութի 

ամփոփում։ Համագործակցային մեթոդը արդյունավետ է աշխատում տեսողական, 

լսողական, զգայական ոճերով համեմված։ 

Ուսուցչի  մասնագիտական և անձնային որակները պետք է միահյուսված 

լինեն և լրացնեն միմյանց, որն էլ ակնհայտորեն կտեսնի աշակերտն ու կփորձի 

նմանվել նրան։ Ժամանակակից ուսուցիչը եթե ունենա այս որակները, ուրեմն 

հաջողել է․ 

Մասնագիտական որակներ Անձնային որակներ 

 Հանդուրժողականություն, 

 Իր աշխատանքը ծրագրելու և 

կազմակերպելու, ուսուցման 

գործընթացն արդյունավետ 

իրականացնելու, հոգեբանական 

և դաստիարակող միջավայր 

ստեղծելու կարողություն, 

 Քննադատական 

մտածելակերպ․ սեփական 

գործունեությունը մշտապես 

վերլուծելու, վերանայելու, 

ճշգրտելու և 

կատարելագործելու 

կարողություն   և ցանկություն, 

 Երեխայի իրավունքների 

պաշտպանի, երեխայի 

համաձևավորողի, 

ուսումնադաստիարակչական 

գործընթացը երեխայի համար 

հեշտացնողի դերերը 

մասնագիտական բարձր 

որակով կատարելու 

ցանկություն և կարողություն, 

 Դպրոցի, դասարանի և նրանում 

կատարվող բոլոր 

իրադարձությունների և 

փոփոխությունների մասնակիցը 

լինելու 

պատրաստակամություն, 

 Երեխաների, ծնողների, 

կոլեգաների հետ շփվելու, 

համագործակցելու 

կարողություն, երեխային 

ճանաչելու, հասկանալու 

ժամանակակից ձևերը 

պրակտիկայում 

իրականացնելու հմտություն։ 

 Սերը երեխաների նկատմամբ, 

 Համբերություն, 

օբյեկտիվություն 

 Անարդարության նկատմամբ 

անհանդուրժողականություն, 

 Քաղաքացիական 

օրինապաշտություն, 

քաղաքացու իրավունքներն ու 

պարտականությունները 

զուգորդելու գիտակցություն, 

 Հարգանք երեխայի 

ազատության և իրավունքների 

նկատմամբ ու դրանք 

պաշտպանելու 

պատրաստակամություն և 

կարողություն, 

 Մշտապես ինքնակրթությամբ 

և ինքնակատարելագործմամբ 

զբաղվելու գիտակցություն և 

մասնագիտական ու 

ընդհանուր զարգացումը 

պլանավորելու և 

իրականացնելու 

կարողություն, 

 Հասարակության մեջ և 

կրթության ոլորտում 

գոյություն ունեցող 

թերությունների դեմ 

պայքարելու, դրանցից դպրոցը 

զերծ պահելու գիտակցություն 

և պատրաստակամություն։ 

1.2 Դաստիարակության դերը անձի ձևավորման մեջ 

                                               «Կրթությունը պատմելը և պատմություններ լսելը չէ, այն 

ակտիվ  

                                               և կառուցողական գործընթաց է»։ 

     Ջոն Դյուի       «Ժողովրդավարություն և կրթություն» 1916                                         

Դաստիարակության տեսությունը ուսմունք է դաստիարակության 

երևույթների, փաստերի, դրանց արտաքին և ներքին կապերի, 

օրինաչափությունների, սկզբունքների ու մեթոդների, տեխնոլոգիաների, 

բովանդակության, նպատակի, կազմակերպման ձևերի, ինչպես նաև այդ գործընթացի 

սուբյեկտների փոխներգործունեության ձևերի, մեթոդների ու միջոցների   մասին։                                                                                                   

Դաստիարակությունը   ավագ   սերունդների կողմից աճող  սերունդներին 

հասարակական-պատմական փորձի փոխանցման գործընթացն է՝ նրանց կյանքի և 

աշխատանքի նախապատրաստելու նպատակով, որն անհրաժեշտ է 

հասարակության հետագա զարգացումն ապահովելու համար։ 

Դաստիարակությունն ունի մի շարք խնդիրներ, որոնցից հատկապես կարևոր 

են՝ 

1. Դպրոցականներին հաղորդակից դարձնել հասարակության հոգևոր 

արժեքներին, ազգային գաղափարախոսությանը, աշխատանքի, գիտության, 

մակույթի բնագավառներում համամարդկային նվաճումներին, 

2. Ձևավորել դպրոցականների աշխարհայացքը, հասարակական վարքը, 

բարոյակամային հատկանիշները, անձանային որակները, արդյունավետ 

սոցիալականացման համար զարգացնել հաղորդակցական և 

համագործակցային կարողությունները, 

3. Ակտիվացնել սովորողների մտագործունեությունը, իմացական-

ճանաչողական ակտիվությունը, ինքնուրույնությունը, ուսումնական 

դրդապատճառները, ձևավորել հասարակական գիտակցությունը, 

լեզվամտածողությունը և ընդհանուր մշակույթը, 

4. Զարգացնել սովորողների ստեղծագործական ընդունակությունները՝ նրանց 

սոցիալապես արժեքավոր, հատկապես աշխատանքային գործունեության մեջ 

ընդգրկմամբ։  

Մանկավարժական գործընթացում կարելի է առանձնացնել երկու՝ ուսուցչի և 

դաստիարակվողների իրար փոխադարձաբար փոխկապակցված, իրար հաջորդող 

և փոխվող     փոխազդեցությունները,     որոնց    ընթացքում     և՛ դաստիարակողը,    

և՛ դաստիարակվողները մանկավարժական գործընթացի վրա ներգործող 

սուբյեկտներ են։ 

«Մանկավարժական գործընթացի» նորովի ըմբռնմամբ՝ դաստիարակողի և 

դաստիարակվողների նպատակները խաչաձևում են։ 

 Այսպիսով, ուսուցումը և դաստիարակությունը պայմանավորում են կրթության 

որակական բնութագիրը, արտահայտում մանկավարժական գործընթացի 

արդյունքները կրթության նպատակի իրականացման աստիճանը։ 

Մարդու անձի զարգացման ու ձևավորման մեջ հաջորդիվ գլխավոր գործոնը 

դաստիարակությունն է։ Կազմակերպված, նպատակաուղղված ու նպատակասլաց 

դաստիարակությունը՝ հասարակական գործունեություն է։                                                                               

Ուրեմն այն իրականացնելու համար հասարակությունը օգտագործում է իր ձեռքի 

տակ եղած բոլոր միջոցները․ այսպես, օրինակ՝ արվեստը, գրականությունը, 

լրատվական միջոցները, մշակույթը, ուսումնական հաստատությունները, ընտանիքը 

և այլն։ 

Կազմակերպված դաստիարակությունը մարդուն որոշակի քանակությամբ 

հասարակայնորեն անհրաժեշտ գիտելիքներով, կարողություններով ու 

հմտություններով զինելն է։ 

Վ․Գ․ Բելինսկին ասում է․ «Դաստիարակությունը մարդուն կարող է դարձնել 

առաքինի Սոկրատես և/կամ՝ այլանդակ Ներոն։                                                                      

Դաստիարակությունն ամեն ինչ է՝ և՛ կյանք, և՛ մահ, և՛ փրկություն, և՛ կործանում»։ 

Մինչև մարդու (տվյալ դեպքում աշակերտի) դաստիարակությունն 

իրականացնելը դաստիարակը (ուսուցիչը) պետք է կատարի հետևյալ 

աշխատանքները․ 

 Ճանաչի երեխայի շրջապատը․ խորամուխ լինի նրա մեջ, իմանա այնտեղից 

դեպի երեխան եկող ներգործությունները, 

 Իմանա դպրոցականի ընտանեկան պայմանները, հայտնաբերի երեխայի 

մեջ կենսունակը, դրականը, ժառանգական նախադրյալները, հակումները, 

ընդունակությունները, 

 Թափանցի երեխայի ներաշխարհը, ճանաչի նրա էության բոլոր կողմերը, 

իմանա նրա հետաքրքրությունները, ներքին պահանջմունքները, մտավոր 

պոտենցիալ հնարավորությունները, ներանձնային ռեսուրսները և այլն։ 

Ահա այս ամենից հետո միայն պետք է ծրագրավորի, պլանավորի տվյալ 

աշակերտի դաստիարակությունն ու սկսի այն իրագործել։ 

Համարձակորեն կարելի է ասել, որ ուսուցման դաստիարակչական 

գործունեության էությունն այն է, որ նա իրական հնարավոր գործընթացին տալիս է 

որոշակի նպատակաուղղվածություն և հասարակական նշանակություն։ 

Դա բխում է այն իրողությունից, որ ուսուցման գործընթացի և 

դաստիարակության գործընթացի միջև չկա բաժանարար գիծ։ 

Դաստիարակության գործընթացը ճիշտ կազմակերպելու դեպքում այն իր 

բարերար ազդեցությունն է ունենում ուսուցման ընթացքի վրա և հակառակը։ 

Այն փաստը, որ շփումը կրթադաստիարակչական ներուժ է և իմաստ է 

ստանում միայն այն ժամանակ, երբ դառնում է «գործընկերային», իրավահավասար, 

այսինքն, մասնակիցների համար երկուստեք հետաքրքրություն է ներկայացնում, 

նպաստում է փոխադարձ աճին և վերափոխմանը։ Ուսուցիչը պետք է հասկանա, որ 

խոսքը բարոյական հավասարության, ուսուցչի հումանիստական կողմնորոշման 

մասին է, այսինքն, երեխայի հետաքրքրություններն ու պահանջմունքները 

կրթադաստիարակչական գործընթացի հիմքում դնելու, նրա անձի նկատմամբ 

հարգալից վերաբերմունք ցուցաբերելու, ուժերին հավատալու մասին է։                                                       

Այս դեպքում աճում է մանկավարժի հեղինակությունը, քանի որ աշակերտը ստանում 

է իրեն բացահայտելու, իր պահանջներն ու հետաքրքրությունները բավարարելու, 

ինքնահաստատվելու, ինքնաիրացվելու հնարավորություն։ 

Կրթադաստիարակչական գործընթացի արդյունավետությունը 

պայմանավորված է նրանով, թե որքանով են մեծահասակները պատրաստ 

միացնելու երկու ներքին աշխատանքները, առանց որի փոխվստահության, միասին 

գործելու ցանկություն չի ծնվի։ 

Շատ կարևոր է, որ ուսուցիչը տիրապետի հոգեթերապիայի և 

հոգեվերլուծության մեթոդներին, կարող է լսել աշակերտներին, վերլուծել նրանց 

ժեստերը, միմիկան, նկարները, վարքագիծը, տալ նրանց արտահայտվելու 

հնարավորություն, մարդ, որն ընդունակ է ինքնուրույն մտածելու, հաղթահարելու 

դաստիարակության ավանդական գաղափարները պատկերացումների, 

հոգեբանական արգելքները գտնելու յուրօրինակ լուծումներ, պատրաստ 

էերկխոսության, ապրումակցող է, ունի մտավոր, կամային բարձր որակներ։ 

Հետևապես, դաստիարակչական գործընթացը հումանացնելու և հաջողելու համար 

անհրաժեշտ է ոչ միայն այդ գործընթացի կառուցվածքն ու բովանդակությունը 

վերակառուցել, բարեփոխել, այլև մանկավարժների և աշակերտների 

հարաբերությունների բնույթը հումանացնել, իսկ դրա համար ռաջին հերթին 

ուսուցիչն էությամբ պետք է լինի մարդասեր։ 

Ժամանակակից դպրոցը պահանջ ունի այնպիսի ուսուցչի, որն իր 

մասնագիտական որակների շնորհիվ կարողանում է հարստացնել ուսուցման ու 

դաստիարակության մեթոդները, ավանդական մեթոդների կողքին լայնորեն կիրառել 

ժամանակակից փոխներգործուն մեթոդները, օինակ՝ կլոր սեղանի, բանավեճի, 

մանկավարժական տարբեր իրավիճակների ստեղծման, դերային խաղերի, 

երեխաներին հուզող հարցերի վերաբերյալ քննարկումների կազմակերպման և այլն։                                            

Սրանք մեթոդներ են, որոնք ձևավորում են շփվելու, հաղորդակցվելու, 

համագործակցելու,    երևակայելու,      սեփական    կարծիք   ձևավորելու    և 

արտահայտելու, տարբեր իրավիճակներում կողմնորոշվելու և որոշում կայացնելու 

կարողությունները։ Դրանք ձևավորում են նաև ազատ լինելու և այդ ազատությունից 

ճիշտ օգտվելու, սեփական իրավունքներն իմանալու և ուրիշների նման իրավունքը 

հարգելու, ազատ ընտրություն կատարելու և այդ ընտրության համար պատասխան 

կրելու, այլոց տեսակետների և կարծիքների նկատմամբ հանդուրժող լինելու 

անձնային որակներ և արժեքներ։ Այս մեթոդները հնարավորություն են տալիս 

սովորողներին բացահայտելու իրենց կարողությունները այս կամ այն բնագավառով 

տարվածությունը, սովորեցնում են քննադատաբար մտածել, երկխոսություն վարել, 

վերլուծել, համեմատել, եզրակացություն անել և այլն։ Այսինքն ձևավորում են 21-րդ 

դարի քաղաքացուն անհրաժեշտ որակներ։ 

«Մեթոդը բանալի է, որով կարելի է բացել ցանկացած տեսակի գիտական դուռ»։ 

 

Ողջ աշխարհում տեղի ունեցող կրթական ոլորտի փոփոխությունները թե՛ 

սովորողներից, թե՛ ուսուցիչներից պահանջում են նոր գործիքակազմով նոր 

իրավիճակներին հարմարվելու, նորարար լինելու հմտություններ։                                                             

Այդ հմտություններին հասնելու համար միայն առարկայական գիտելիքները 

բավարար չեն կարող լինել, ուստի ժամանակի հրամայականը պահանջում է մշակել 

նոր բազմակողմանի մոտեցումներ, ինչպես նաև կիրառել բազմազան ու հետաքրքիր 

մեթոդներ։ 

Համաշխարհային մանկավարժության միտքը վկայում է, որ առանձին 

առարկաներից ծրագրային գիտելիքների հաղորդումը արհեստական պատնեշներ է 

ստեղծում   և սովորողները աշխարհի մասին ունենում են ոչ ամբողջական, այլ 

մասնատված պատկերացումներ։ Ուսուցման այդ ձևը արդեն իսկ արդյունավետ չէ, 

ուստի, որպես լուծում, առաջարկվում է ինտեգրված ուսուցումը, որի հիմնական 

խնդիրն է ձևավորել միասնական մոտեցում երևույթի ընկալման, գիտակցման ու 

յուրացման հանդեպ։ 

«Առանց երեխաների հնարավոր չէր լինի այդպես սիրել մարդկությունը»։ 

Ֆ․ Դոստոևսկի 

                     Եզրակացություն 

 

Մեր հետազոտության արդյունքում եկանք մի շարք եզրահանգումների․ 

1. Աշակերտները միշտ պետք է լինեն պաշտպանված, ուշադրության 

կենտրոնում ոչ միայն դպրոցում, այլ նաև՝ ընտանիքում։ 

2. Յուրաքանչյուր աշակերտ ունի կրթվելու իրավունք, որը պետք է ուղղված լինի 

մարդկային անհատականության լիակատար զարացմանը։ 

3. Դաստիարակչական գործունեության էությունը այն է, որ այն իրական 

գործընթացին տալիս է որոշակի      նպատակաուղղվածություն և 

հասարակական նշանակություն։ 

4. Ուսուցիչը պարտավոր է հարգալից վերաբերմունք ցուցաբերել սովորողների 

իրավունքների նկատմամբ, վերաբերվի նրան որպես անհատ։ 

